
Pôle Document numérique – MRSH – Université de Caen Normandie – consulté
le 09/05/2024

Page 1 / 1

S C R I P T A

Analyse
Accord entre l’abbé de Saint-Wandrille et celui d’Ardenne au sujet du Breuil de Livry.

Tableau de la tradition

Dissertation critique
Épiscopat d’Henri II, 1165-1205 ; abbatiat de Renaud, abbé de Saint-Wandrille, 1194-1207.

Texte établi d’après a

Universis Sancte matris ecclesie filiis ad quos presens scriptum pervenerit, H. Dei gratia Baiocensis episcopus,
salutem in Christo. Noverit universitas vestra discordiam inter Reginaldum abbatem Sancti Wandregisili et
conventum ejus ex una parte, super quibusdam querelis ad Bruilleium de Liberiaco pertinentibus, et ex altera parte
inter Robertum abbatem et conventum Sancte Marie de Ardena diu agitatam, in hunc modum fuisse terminata.
Abbas Sancti Wandregisili, de assensu conventus sui, totam illam particulam nemoris que est inter vetus fossatum
ejusdem Bruilleii et viam regiam que de Sancto Germano de Eschetot ducit ad Torigneium, et totam decimam
ejusdem Bruilleii, sive in terra, sive in quocumque exitu, et totum jus suum et omnimodam reclamationem suam
quam inde habuerant, pro finali concordia abbati et canonicis de Ardena libere et quiete in manu nostra penitus
dimisit. Concessit etiam prescriptis canonicis habere capellam suam in bosco illo et cimiterium et ibi divina
celebrare et quoslibet mortuos ibi sepelire, exceptis parrochianis suis, vel pro voluntate abbatis de Ardena ad
abbatiam Ardene afferre. Pro hac autem concordia firmiter tenenda, prefatus abbas Ardene, de assensu conventus
sui, abbati et conventui Sancti Wandregisili unam libram piperis ad festum sancti Gabrielis apud Liberiacum se
annuatim soluturum promisit. Hanc autem concordiam coram nobis factam presenti carta nostra confirmavimus,
his presentibus : Henrico Baiocensi cantore, Rogero Bouet cancellario nostro, Gregorio clerico, Radulfo de Valle
canonico nostro et pluribus aliis.


